
	
		
		
		
			
				
					
					
    



					
		
				
					

					ముంగిలి
				
			
	
				
					

					యాదృచ్చికం
				
			


		
				
					

					లాగినవండి
				
			


		
				
					

					అమరికలు
				
			


		
				
					

					విరాళాలు
				
			


		
				
					
					వికీసోర్స్ గురించి
				
			
	
				
					
					అస్వీకారములు
				
			





					
				
				
					
						[image: వికీసోర్స్]


						
					
				

					
				
					
					
				

				
	    
వెతుకు
	


		
					
				
			

		
		
			
			

			

			
			
				
					పుట:Ranganatha Ramayanamu.pdf/452

					

				

				
		
				
				    
భాష
				
		
	
				
				    
వీక్షించు
				
		
	
				
				    
సవరించు
				
		




				

			

			
				ఈ పుట అచ్చుదిద్దబడ్డది

ఇంతశాంతము దగునే నృపులకును? - జింతింప వేల విచిత్రంబు గాఁగఁ?

బరఁగిన నీబాహుబలపరాక్రమము - తరుణార్కసమతేజ! తలపోయ వకట!5210

యీనిశాచరకోటి నీయింద్రజిత్తు - నేన చంపెద దేవ! నీమహత్వమున

నిటమీఁద బ్రహ్మాస్త్ర మేఁ బ్రయోగించి - కుటిలరాక్షసకోటికుల మెల్ల నడఁతు;"

అనవుడు రఘురాముఁ డనుజుని కనియె - "వినుము లక్ష్మణ! యొకవీనికై పూని

చనునె పల్వురఁ జంప? సంగ్రామమునకుఁ - జనుదేని వారల సమయింప నగునె?

యనిమిషబ్రహ్మరుద్రాదులచేత - ననిఁ జావఁ డితఁ డని యజుం డిడిన

వరము చెల్లింపంగ వలసియే వీని - నిరవొందఁ గాచితి నిఁక నుండె నేని?

వీనిఁ జంపఁగఁజాలు వీరవానరుల - నేను బంచిన వారె హింసింతు రితని;

నటుగాక తక్కిన నమ్మేఘనాదుఁ - డట నింద్రలోకంబునందు డాఁగినను,

నట బ్రహ్మలోకంబునందు డాఁగినను - నట రుద్రలోకంబునందు డాఁగినను,

ధరణి దూరిన రసాతలముఁ జొచ్చినను - శరధిలో మునిఁగిన జముఁడు గాచినను
5240

దనతాతయగు ధాత తనవెన్కఁ బెట్టు - కొనిన నేఁ బోనీను ఘోరాజిఁ ద్రుంతు;"

నని పల్క రఘురామునలుక వాఁ డెఱిఁగి - యని సేయనొల్లక యాలంకఁ జొచ్చి,

ఘోరనిశాచరకోటితోఁ బోయి - యారావణునితోడ ననె నింద్రజిత్తు.

“కట్టల్కఁ గపులను గయ్యంబునందు - నెట్టన నేసితి నేలపైఁ గూల

మనుజుల నిద్దఱ మానము ల్గొంటి" - ననవుడు రావణుం డతనిఁ గోపించి

"యిది యేమి పోకయా? యిది యేమి రాక? - యిది యేమి సేతగా నెన్ని చెప్పెదవు;

ఒకపఱియును జంప కూరక వచ్చి - ప్రకటించె “దందఱు వడి”రని నీవు;

నీవేచి నడఁచిన నిఖిలలోకములు - భావింప నప్పుడే భస్మ మై పోవు;

నదిగాన నిది యొక్క యధిక మటంచుఁ - దుదిఁ దలంపకుము సంతోషంబు గాక

మగఁటిమి రామలక్ష్మణుల వానరులఁ - దెగటార్చి కాని నాదెస కేగుదేకు;”
5230

మనవుడు “నౌఁ గాక” యని యింద్రజిత్తు - దనుజేంద్రు వీడ్కొని తనమదిలోన

"నతికాయకుంభకర్ణాదిదైతేయ - పతులెల్ల మడిసి రిబ్భంగి నుగ్రాజిఁ

గాన నారామలక్ష్మణుల నేరీతి - నైనను గెల్చెద" నని నిశ్చయించి

సీతచందము గాఁగఁ జెలువొంద నొక్క - నాతినిఁ దనమాయ నాకేశవైరి




ఇంద్రజిత్తు మాయాసీతను దెచ్చి తలఁ దఱుఁగుట


యటఁ జేసి ప్రీతి మాయాసీతఁ గొనుచుఁ - బటుబలసహితుఁడై పడమట వెడలె

వానికిఁ గాక యావానరు లెల్ల - నానాముఖంబుల నలికి పాఱుటయు

హనుమంతుఁ డపుడు మహాశైలశ్యంగ - మనువారగాఁ బట్టి యసుర మార్కొనఁగ

నరుదార నడచుచో నల యింద్రజిత్తు - నరదంబుమీఁద మాయాసీతఁ జూచె;

వెక్కసంబుగ రామవిరహానలంబు - నిక్కిన నాహారనిద్రలు దొరఁగి

